
金山少歌

父親遊歐美　月月有銀寄　唔愁困乏面如而　朝夕呼奴棄喝婢　眞得意　
散到無人比　接友交朋花粉地　辛苦艱難總不知

睇見寄得易　只咕幾富庶　恆誇乃父在花旗　日事費錢無顧忌　鬧皮氣　
練成公子鼻　西裝衣裳兼革履　居然翩翩個容儀

練成公子派　錢財不惜計　風流閒蕩作生涯　裝束居然幾大邁　果爽快　
外觀唔醜哉　好似花炮惹人睇　誰知伊父共佢捱

乃父在歐美　子恃銀多寄　一味好鬧甚奢靡　嫖吹賭飮齊佔備　練老氣　
起勢充大主　唔愁荷包空空哋　倚渠阿爸客花旗

後生充闊派　恃父好世界　驕奢弊品四淫齊　日上高樓宵宿寨　贖亞契　
風流情不懈　浪用花消無了賴　縱然老母制唔黎

